
>(t8 কোরাণ শরিফ ।
ব্যতীত কোন উপাস্য নাই, অনন্তর কোথা হইতে তোমরা ফিরিয়া যাইতেছ। ৬২ । যাহার। ঈশ্বরের নিদর্শন সকল অস্বীকার করিতেছিল, এইরূপে তাহার। ফিরিয়া যাইতেছে । ৬৩। সেই ঈশ্বর যিনি তোমাদের জন্য পৃথিবীকে অবস্থানভূমি ও আকাশকে গুম্বজ করিয়াছেন ও তোমাদিগকে আকৃতিবদ্ধ করিয়াছেন, অনন্তর তোমাদিগের আকার উত্তম করিয়াছেন এবং বিশুদ্ধ ( বস্তু ) হইতে তোমাদিগকে উপজীবিক। দিয়াছেন, এই ঈশ্বরই তোমাদের প্রতিপালক, অবশেষে বিশ্বপালক পরমেশ্বর মহোন্নত। ৬৪ । তিনি জীবন্ত, তিনি ব্যতীত উপাস্য নাই, অনন্তর তাহাকে তাহার উদ্দেশ্যে ধৰ্ম্মবিশুদ্ধ করতঃ আহবান করিতে থাক, বিশ্বপালক পরমেশ্বরেরই (সম্যক্) প্রশংসা । ৬৫ ৷ তুমি বল (হে মোহম্মদ, ) যখন আমার প্রতি আমার প্রতিপালক হইতে প্রমাণ সকল উপস্থিত হইয়াছে তখন তোমরা ঈশ্বরকে ছাড়িয়া যাহাদিগকে আহবান করিয়া থাক তাহাদিগকে অৰ্চনা করিতে নিশ্চয় আমি নিষিদ্ধ হইয়াছি, এবং আদিষ্ট হুইয়াছি যে বিশ্বপালকের আজ্ঞানুগত হইব।। ৬৬। তিনিই যিনি তোমাদিগকে মৃত্তিকাযোগে তৎপর শুক্রমোগে তৎপর ঘনীভূত শোণিতযোগে স্বজন করিয়াছেন, তৎপর শিশুরূপে বাহির করেন, তৎপর ( তোমাদিগকে পালন করেন ) যেন তোমরা স্বীয় যৌবনে উপনীত হও, তৎপর যেন বৃদ্ধ হও, এবং তোমাদের মধ্যে কাহাকে পূৰ্ব্বে প্রাণশূন্য করা হয় এবং ( অবশিষ্ট রাখা যায় ) যেন তোমরা নির্দিষ্ট কালে উপনীত হও, সম্ভব যে তোমরা জ্ঞান লাভ করিবে । ৬৭ ৷ তিনিই যিনি বাচান ও মারেন, অনন্তর যখন কোন বিষয় (স্বজনে ) অবধারিত করেন তখন তাহাকে হৌক বলেন ইহা বৈ নহে, পরে उाइएउ३ श्झ । ७४ । (ज्ञ, १)

